
21, ఆగస్టు 2026, శుక్రవారం భారత్ సమాచార్

యువతిని ఢీకొట్టి న ఎంపీ కుమారుడి కారు

భారత్ సమాచార్, హైదరాబాద్: హైదరాబాద్ నగరంలోని

ఇనార్బిట్ మాల్ సమీపంలో ఈ నెల 16న జరిగిన రోడ్డు
ప్రమాదంలో 26 ఏళ్ల భారతి మృతి చెందిన ఘటనకు

సంబంధించి జనసేన పార్టీ  రాజ్యసభ ఎంపీ లింగమనేని

రమేశ్ కుమారుడు లింగమనేని సంజూష్‌పై హైదరాబాద్
పోలీసులు కేసు నమోదు చేశారు. ఇనార్బిట్ మాల్‌లోని
లైఫ్‌స్టై ల్ స్టోర్‌లో పనిచేస్తున్న భారతి రోడ్డు  దాటుతున్న
సమయంలో సంజూష్ కారు అతివేగంగా వచ్చి ఆమెను

ఢీకొట్టి నట్లు  పోలీసులు గుర్తిం చారు. ఈ ప్రమాదంలో

యువతికి తీవ్ర గాయాలు కావడంతో మృతి చెందినట్లు
పోలీసులు తెలిపారు. ఘటనపై బీఎన్‌ఎస్ సెక్షన్ 106(1)

కింద కేసు నమోదు చేసి దర్యాప్తు  చేస్తున్నారు.

ప్రమాదం జరిగిన సమయంలో అక్కడ ఉన్న స్థా నికులు

ఘటనను వీడియోలో చిత్రీకరించినట్లు  సమాచారం.

యువతిని కారు ఢీకొట్టి న అనంతరం సంజూష్ అక్కడి
నుంచి వెళ్లిపోయేందుకు ప్రయత్నించినట్లు  ప్రత్యక్ష సాక్షులు

చెబుతున్నారు. అయితే స్థా నికులు అతడిని పట్టు కుని
నిలదీయడంతో కారు ఆపినట్లు  తెలుస్తోంది. అనంతరం

స్థా నికులు గట్టి గా ప్రశ్నించడంతో కారు డోర్ తీసి
సంజూష్‌ను బయటకు తీసుకొచ్చినట్లు  సమాచారం.

ప్రమాదంలో తీవ్రంగా గాయపడిన యువతి రోడ్డు పై
ఉండటంతో ఘటన స్థ లంలో కొంతసేపు ఉద్రిక్త  పరిస్థి తి
నెలకొంది.

తర్వాత జరిగిన పరిణామాలపై కూడా పలు వివరాలు

వెలుగులోకి వచ్చా యి. యువతి పరిస్థి తిని చూసిన సంజూష్
కొంత ఆందోళనకు గురై ఫోన్లు  చేసినట్లు  స్థా నికులు

చెబుతున్నారు. గాయపడిన యువతిని వెంటనే ఆసుపత్రికి
తరలించాలని స్థా నికులు సూచించడంతో అందుకు

సంజూష్ అంగీకరించినట్లు  సమాచారం. అయితే అప్పటికే
యువతికి తీవ్ర గాయాలు కావడంతో ఆమె మృతి చెందినట్లు
తెలుస్తోంది. ఘటనకు సంబంధించిన వీడియోలు, ప్రత్యక్ష
సాక్షుల వివరాలను పోలీసులు పరిశీలిస్తున్నట్లు
సమాచారం.

ఈ ఘటనపై పోలీసులు కేసు నమోదు చేసి ప్రమాదానికి

దారితీసిన పరిస్థి తులు, కారు వేగం, ప్రమాదం అనంతరం

జరిగిన పరిణామాలపై దర్యాప్తు  చేస్తున్నారు. రద్దీగా ఉండే

రహదారిపై వాహనాన్ని నిర్లక్ష్యంగా నడపడం వల్లే  ప్రమాదం

జరిగిందా అనే కోణంలోనూ విచారణ కొనసాగుతున్నట్లు
తెలుస్తోంది. కేసు దర్యాప్తు లో భాగంగా అందుబాటులో ఉన్న
సీసీటీవీ ఫుటేజీలు, ఘటనకు సంబంధించిన వీడియోలు,

ప్రత్యక్ష సాక్షుల వాంగ్మూలాలను పోలీసులు పరిశీలించే
అవకాశం ఉంది. ఘటనలో యువతి మృతి చెందడంతో

కుటుంబ సభ్యులు తీవ్ర విషాదంలో మునిగిపోయారు.

